
gâl'ga 18., 19., 21., 24., 69. jâ 72. §st nâmâtuvvum ruđâin jâ
skæŋ'kâ-ruđâin mâk lâssen bǭdiǯik stāttâst dâhjĕ privat-ol'bmuin,
rākkâduvvut fǫn'dâ, mi gâl'ga âd'nujuvvut jǫt'tesabmĕlâǯǯâi
boaʒŏǣlatussii aw'ken, nugŏ:


	a)
	ǫlgusgǫloidi raŧ'kâgii jâ njuovâdēmii gǣǯeld,

	b)
	šâl'diidi jâ āidiidi,

	c)
	bǫrâspiriid duš'šâdâm vāras,

	d)
	væk'ken njoam'mo boaʒŏdāwdâi vuos'tai,

	e)
	ǣra awkalâš lāǥadusâidi boaʒŏǣlatussii doarjân dâhjĕ ǫwdadussân,

	f)
	væk'kĕruttân jǫt'tesabmĕlâǯ'ǯii gæn boaʒŏǣlatus likkotisvuođâ bǫk'tĕ læ sâggâ vâhagât'tujuvvum, jâ

	g)
	vâhagmak'son mi læ mak'sem lakkai dâggar vâhagâ ǫwdâst mâid bǫc'cuk læk dâkkâm, gǫ fâl jǫt'tesabmĕlâǯǯâk læk âd'dam ruđâid fǫn'dii dâggar âno vāras.



Gǫst boaʒŏsuokkân ī læk, mærredâ fylkësman'ne, gâl'ga-gǫ
fǫn'dâ gullât ǣnĕb boaʒŏguottom-distrivtâidi ǫk'tâsâǯǯât, jâ jǫs
nuvt gâl'ga, de guđiidi.

Fǫndâ ruttâǭbmudâǥâ stiw'ri sāmefal'de dâhjĕ, gǫst ī læk
sāmefal'de, dât gæn fylkësman'ne læ mærredâm, dâi njuolgâdusâi
miel'dĕ mâid dât rađ'đitusâdepartemen'tâ âd'da, mân vuollai
aš'še gulla.

Fylkësman'ne mærredâ ruđâi âno juokkĕ hāvĕ sierrânâssii,
gǫ vuost āššiin læ mænnoduvvum dâm lakkai gǫ 3. §st læ
mærreduvvum.

Gǫnâgâs mærredâ mǫvt gâl'ga mænnoduvvut dâggar boaʒŏguottom-distrivtâ
dâhjĕ boaʒŏsuokkânâ fǫndâin gǫst boaʒŏǣlatus
læ nǫkkâm.



II. kapit'tâl.

Boaʒŏmer'kim.




18. §. Dieđetâmgædnĕgâsvuottâ, boaʒŏmǣrkâi
dieđetæbme jâ sisâčallem.


	a)
	Juokkĕ boaʒŏæigadist — mâidai akkast jâ mānain, vaikŏ mân âǥest — gâl'ga læt jâ læt ânost ǫk'tâ boaʒŏmær'kâ mâinâ gâl'ga bæl'ljĕmer'kit bǫc'cuidis.

